
КIудияб ВатIанияб рагъда 
бергьенлъи босараб къо Гум-
беталда рохалида кIодо гьа-
буна. 9 маялда районалъул 
централда тIоритIана офици-
алиял, тарихиялгун ВатIан 
бокьиялъул, маданиялгун 
халкъиял ва спортивиял тад-
бирал.

Дагъистаналъул бетIер Ра-
мазан ГIабдулатIиповасул 
рахъалдасан КIудияб Бергьен-
лъиялъ 71 сон тIубаялъул бай-
рамалда гIахьаллъизе вачIана 
ДРялъул Халкъияб Собра-
ниялъул председателасул за-
меститель СайгидахIмад 
АхIмадов. Дагъистаналъул 
парламенталъул вице-спи-
кер радалго щвана КIудияб 
ВатIанияб рагъул ветеран 
ЛъаратIа росулъа 92 сон барав 
СагIидбег ГIалиевасухъе. 
СайгидахIмад АхIмадовасда 
цадахъ рагъул ветеранасухъе 
ун рукIана «Гумбет район» 
муниципалияб районалъ-
ул бетIер МухIамадгIали 
МухIамадгIалиев, райо-
налъул администрациялъ-
ул бетIер ГIабдулахIажи 
ГIабдулкъадиров, ДРялъул 
Халкъияб Собраниялъул де-
путат НурмухIамад ГIалиев 
ва цогидалги. Пачалихъияб 
власталъул вакилзабаз ветеран 
СагIидбег ГIалиевасда баркана 
Бергьенлъиялъул къо, гьарана 
гьесие сахлъи ва кьуна Дагъи-
станалъул бетIерасулги цоги-
дал вакилзабазулги  рахъалда-
сан байрамалъул хIурматалда 
гIарцулаб сайгъат.

Гумбеталда Бергьенлъиялъ-
ул къо кIодо гьабизе байбихьа-
на КIудияб ВатIанияб рагъда 
хваразул хIурматалда бараб 
памятникалда цере тIугьдузул 
горал лъеялдасан. КIиабилеб 
дунялалъул рагъул солдатазул 
хIурматалда бараб памятни-
калда цере тIугьдул лъеялда 
байрамалъулаб колоннаялда 
цадахъ гIахьаллъана ДРялъ-

ул Халкъияб Собраниялъул 
председателасул заместитель 
СайгидахIмад АхIмадов, «Гум-
бет район» муниципалияб рай-
оналъул бетIер МухIамадгIали 
МухIамадгIалиев, райо-
налъул администрациялъ-
ул бетIер ГIабдулахIажи 
ГIабдулкъадиров, Дагъистан 
Республикаялъул Халкъи-
яб Собраниялъул депутат 
НурмухIамад ГIалиев, «Чир-
кейГЭСстрой» ОАОялъул ге-

нералияв директор МухIидин 
МухIидинов, «ХвелгьечIеб 
полк» акциялъул гIахьалчагIи, 
учреждениязул хIалтIухъаби, 
росабазул бегавулзаби, 
жамгIиял хIаракатчагIи ва 
цогидалги. Байрамалъулал 
тадбиразда гIахьаллъана 
КIудияб ВатIанияб рагъул 
ветеран, БагIараб цIва орде-
налъул кавалер ЧIиркъатIаса 
ГIабдулкарим ГIусманов.

   КIудияб ВатIанияб рагъ-
ул гIахьалчагIазе бараб памят-
никалда цебе Гумбет райо-
налъул бетIерас баркиялъулаб 
кIалъай гьабуна. Фронталъул 
ва тылалъул ветераназда бар-

кана фашистазда тIад бер-
гьенлъи босараб къо. Рагъу-
лаб темаялда кучIдул цIалана 
МелъелтIа гьоркьохъеб шко-
лалъул цIалдохъабаз. Байра-
малъулаб салют биччана Рос-
сиялъул  МВДялъул Гумбет 
районалда бугеб отделалъул 
хIалтIухъабаз. Районалъул 
имамзабазул Советалъул пред-
седатель ГIабдулагь-хIажи За-
карикаевас КIудияб ВатIанияб 
рагъда хваразе дугIа гьабуна.

Районалъул централи-
яб байданалда Бергьенлъи-
ялъул къоялъул хIурматалда 
тIобитIараб рохалилаб ми-
тинг рагьана «Гумбет рай-
он» муниципалияб райо-
налъул бетIер МухIамадгIали 
МухIамадгIалиевас.

«РакI-ракIалъ баркула 
киназдаго КIудияб Бергьен-
лъиялъул къо. 1945 соналъ 
фашизмалда тIад бергьенлъи 
босаралдаса 71 сон тIубана. 
Рагъул кьогIлъи лъаларе-
зул ункъабилеб гIел гIолеб 
буго. Ина сонал, жеги тIаде 
цIикIкIина цогидал гIелал, 
бакълъулаз жидерго ракIазулъ 

кидагоялъ цIунила нилъер 
умумузул бахIарчиял ишазул 
хIакъалъулъ ракIалдещвеял. 
Нилъ чIухIарал руго бергьен-
лъи щвеялъулъ нилъер ракь-
цояз гIахьаллъи гьабиялдаса. 
Гумбеталъулаз цIунана Мо-
сква, Ленинград, рагъана Кур-
ская дугаялда, тушманасда 
кьаби щвезабуна Одералда ва 
Вислалда, ГIахьаллъана Бер-
линалда Бергьенлъиялъул па-
радалда.

    КIудияб ВатIанияб рагъ-
де арав 1380 рагъухъанасдасан 
кьалул байданалда берал къан-
щана 866 нилъер ракьцояс ва 
абадиялъго гIагараб ракьалда-
са рикIкIад хутIана. Щибаб со-
налъ нилъеца гъваридаб паш-
манлъиялда ракIалдещвезарула 
КIудияб ВатIанияб рагъда-
са тIадруссинчIел. КигIанго 
бокьичIониги, рагъул гIахьал-
чагIазул кьерал дагьлъулел 
руго, районалда хутIун вуго 
гIицIго кIиго гIахьалчи – 
ЛъаратIаса   СагIидбег ГIалиев
ва ЧIиркъатIаса ГIабдулкарим 
ГIусманов» – ян абуна МухIам-
адгIали МухIамадгIалиевас. 
 Халкъияб Собраниялъул 
вице-спикер СайгидахIмад 
АхIмадовас Дагъистаналъ-
ул бетIерасул, Халкъияб 
Собраниялъул ва ДРялъул 
хIукуматалъул цIаралдасан 
КIудияб ВатIанияб рагъул ве-
тераназда ракI-ракIалъ баркана 
Бергьенлъиялъул къо.

 «9 май – нилъее бищун хи-
рияб байрам ккола. Бергьенлъи 
щвеялъе гIоло гьеб рагъда Со-
вет Союзалъе камуна 27 мил-
лион чи. Нилъеда киданиги 
кIочене гьечIо гьаб жакъасеб 
талихIаб букIинеселъе гIоло 
жидерго гIумру кьурал рагъ-
ухъаби. Кьалул байдабазда 
гурелги, тылалдаги хIалтIана 
«Кинабго фронталъе, кинабго 
Бергьенлъиялъе гIоло» абураб 
ахIиялда гъоркь.

ТIолабго дунялалда унеб 

буго «ХвелгьечIеб полк» ак-
ция. Нилъер масъала кко-
ла КIудияб ВатIанияб рагъ-
ул щивав гIахьалчиясул 
рагъулаб нух, нилъерго тарих 
гъваридго лъазаби. Нилъе-
ца кидаго рекIелъ цIунила 
рагъухъабазул хIакъалъулъ 
ракIалдещвеял. РакIчIараб 
буго хадусеб гIелалъги жидер-
го умумузул тарих гъваридго 
лъазабизе, ВатIаналде гьезул 
букIарабго гIадаб рокьиялъ-
ул асаралда гъоркь гIумру 
гьабизе, кIудиязул адаб гьез 
цIунизе букIиналда» - ян абуна 
СайгидахIмад АхIмадовас.

Бергьенлъиялъул байра-
малъул хIурматалда митин-
галда баркиялъулал кIалъаял 
гьаруна гьединго ДРялъул 
Халкъияб Собраниялъул де-
путат НурмухIамад ГIалиевас, 
Гумбет районалъул хера-
зул Советалъул нухмалъу-
лев ГIали ГIумархIажиевас,  
ДРялъул мустахIикъай врач 
Нина Кузенкоца, ММАялъул 
дунялалъул чемпион Халид 
МуртазагIалиевас, МелъелтIа 
гьоркьохъеб школалъул 9 
классалъул цIалдохъан Чакар 
ГIалибеговалъ, районалъул 
имам ГIабдулагь-хIажи За-
карикаевас, Афгъанистанал-
да рагъул ветераназул, ин-
валидазул тIолгороссиялъул 
жамгIияб гIуцIиялъул Гум-
беталъул бакIалъулаб отделе-
ниялъул нухмалъулев  (ООО 
ИВА) МухIамадрасул Сулай-
мановас ва цогидазги. ИВА 
ОООялъул централияб управ-
лениялъул хIукмуялда рекъ-
он, шапакъатал кьуна ДРялъ-
ул Халкъияб Собраниялъул 
вице-спикер СайгидахIмад 
АхIмадовасе, Гумбет райо-
налъул бетIер МухIамадгIали 
МухIамадгIалиевасе, Гумбет 
районалдасан ДРялъул Хал-
къияб     Собраниялде   депутат 
АхIмад                      ХIажиевасе, 

(Ахир -кIиабилеб гьум.)

МугIрузул 
сонги 

росабалъе 
нухалги

КIудИяБ БергьеНлъИялъ – 71 соН

Фашизмалъул лагълъукьа дунял эркен гьабурал
Гумбет районалда Бергьенлъиялъ 71 сон тIубай кIодо гьабуна

ЕГЭ – 
къватIисан 

«кумек» 
букIине гьечIо



                                          Масала, гIакъилас гIадан теларо,

КолоНКа главНого 

редаКтора

-Влюбленные всех стран, со-
единяйтесь! – так перефразиро-
вал легендарный Расул Гамзатов 
известный лозунг XX века. Твор-
ческие люди, соединяйтесь! Ибо 
наш плюрализм и интеллигент-
ность самозванцы от культуры, 
лжередаторы и иже с ними будут 
использовать против нас. Конеч-
но, достойны сожаления те, кто 
всю жизнь стремится походить 
на кого-то, играет человека энной 
профессии и некоторых способ-
ностей, когда на самом деле сам 
прекрасно знает, что он – пустота, 
и к таланту никакого отношения 
не имеет.

Чтобы сохранить как можно 
больше культурного простран-
ства в Стране гор, не заполоненно-
го примитивным стяжательством, 
посредственностью, хищениями 
в крупных размерах и прочими 
кошмарами, творческие люди вы-
ступают с разными инициатива-
ми, проектами и программами, 
направленными на улучшение 
общей социальной среды, при-
званными повысить уровень про-
дукции творческих профессий.

Одной из таких инициатив 
является создание Ассоциации 
авароязычных СМИ под эгидой 
Региональной национально-куль-
турной автономии аварцев Ре-
спублики Дагестан (РНКААРД). 
Средства массовой информации, 
как известно, выполняют очень 
важные общественные, комму-
никативные, культурно-образо-
вательные, идеологические, ре-
креативные и прочие функции. 
Названные «четвертой властью», 
СМИ осуществляют обществен-
ный контроль за действиями вла-
стей и участвуют в общественной 
жизни, как социальные институ-
ты.

Также СМИ являются самыми 
передовыми, оперативными и мо-
бильными носителями не только 
новостей и аналитики, но и язы-
ков, зачастую формируя новые 
стили и находясь в постоянном 
поиске креатива и оригинальной 
подачи материала.

Средства массовой инфор-
мации Дагестана, выходящие на 
национальных языках республи-
ки - мощный фактор сохранения 
дагестанской культуры и языков. 
Очень важно, чтобы эти СМИ 
выдавали качественную продук-
цию, так как они тоже участвуют 
в формировании нашей дагестан-
ской идентичности, кодекса че-
сти, конституции горца.

23 апреля 2016 года в Махач-
кале, в Доме дружбы прошла пре-
зентация Ассоциации авароязыч-
ных СМИ, которая ставит своей 
целью повышение уровня как 
районных, городских, так и ре-
спубликанских СМИ, выходящих 
на аварском языке.

В добрый путь! Большому 
кораблю – большое плавание. С 
данной организацией связывают-
ся большие надежды на консоли-
дацию и развитие дагестанских 
национальных СМИ, а также всей 
сферы национальной культуры.

Национальные 
СМИ – важная 
составляющая 
национальной 

культуры

2016 соналъул 18 апрелал-
даса байбихьун 22 апрелалде 
щвезегIан МахIачхъала ша-
гьаралда тIобитIана Республи-
каялъул «Воспитатель года» 
конкурс.  Конкурс  тIобитIана 
«Лучик» абураб республикаял-
даго лъикIаблъун рикIкIунеб 
ясли-ахалда. Конкурсалда 
гIахьаллъана республикаялъ-
ул, районазул, гьединабго кон-
курсалда бергьарал 39 тар-
биячи. Гумбет районалдаса 
гьениб гIахьаллъи гьабуна Ки-
лалъ росдал «Чебурашка» ясли-
ахалъул тарбиячIужу Альбина 
ИсламгIалиевалъ.

  Конкурс   рагьана    Дагъистан-
лъул   лъайкьеялъул    ва    гIелмуя-
лъул министр ШагьгIабас Ша-
гьовас. Гьевгун цадахъ конкур-
салда гIахьаллъи гьабизе ва бер-
гьаразе гIарцул сайгъатал кьезе 
вачIун вукIана нилъер ракьцо-
яв, лъайкьеялъул ва гIелмуялъул 
хIалтIухъабазул профсоюзалъ-
ул  рескомалъул нухмалъулев 
МухIамад ГIамиродиновги. Къе-
цазул тIоцебесеб къоялъ конкур-
салъул гIахьалчагIаз «Презен-
тация педагогического опыта» 

номинациялда бицана жидецаго 
ясли-ахазда гьабулеб хIалтIул 
хIакъалъулъ, бихьизабуна жидерго 
бугеб лъай, бажари ва гьунар. Жю-
риялъ ва балагьараз лъикIаб къи-
мат кьуна Килалъ росдал «Чебу-
рашка»   ясли-ахалъул тарбиячIужу 
Альбина ИсламгIалиевалъул це-
еяхъиналъе ва гьелъ чIахIи-ял 
лъималазул группаялъе гьабураб 
занятиялъеги. Гьеб наминаци-
ялдаса хадуб жюриялъ рищана 
киназдаго гьоркьоса лъикIаздаса-
лъикIал 10 тарбиячIужу.   Альбина  
ИсламгIалиева мустахIикълъана 
Республикаялда анлъабилеб ба-
кIалъе. 
  Районалъул лъайкьеялъ-
ул отделалъ, тIолго ясли-аха-
зул хIалтIухъабаз Альбина 
ИсламгIалиевалда ракI-ракIалъ 
баркулеб буго гьеб бергьенлъи, ва 
гьарула гьелъие жеги тIадегIанал 
цIия-цIиял бергьенлъаби.

Зайид ХIусенов,
Гумбет районалъул 

лъайкьеялъул отделалъул 
информационниябгун

 методикияб централъул
 нухмалъулев 

Дунялалда бищун маш-
гьурал пачалихъазул цояб 
букIана НекIсияб Римазул 
империя. Цогидал халкъаз-
даса ва къавмаздаса гьеб 
улка батIа бахъулел гIемерал 
гIаламатал рукIана. Гьел 
бергьенлъабазда гъорлъ 
Рималъул тарихчагIаз 
чIухIун хъвалаан жиде-
ца империялъул щибаб 
бокIоналде гамачI букъа-
раб шагьранух гьабунила, 
шагьарал-хъулби ранила, 
жидер кутакал хIамамалги 
ругилан. ЛъикIал нухал-
ги рацIцIа-ракъалъиги 
кIиазарго-лъабазарго со-
налъ цебеги рикIкIунаан 
церетIеялъулги тIадегIанаб 
жамгIияталъулги даражалъ-
ун. Ахирал соназда Дагъи-
станалда магIарул росабалъе 
хъил тIурал шагьранухал 
гьарулел руго. Исанасеб сон 
Дагъистаналъул тIалъиялъ 
МугIрузул лъагIелилан 
рагIизабуна ва магIарул ро-
сабалъе нухал къачIаялъе, 
цIигьариялъе сурсатал рич-
чалел руго. ГIемерисел райо-
назул центразде хъил тIурал 
нухал гьаруна. ГIатIид гьа-
рулел руго цогидал роса-
балъе ругел нухалги. Маса-
ла, 2015-2016 соназда Гъоркь 
Инхо – Гьарадирихъ нух 
рагIа-ракьанде щун (капре-
монт) цIигьабулеб буго, гьеб 
мурадалда чанго миллион 
гъурущ биччанги буго.

Гъоркь Инхоса гьаради-
рил лъабабго росулъе (Гъор-
кьа Гьарадирихъ, Бакьулъ 
Гьарадирихъ, ТIаса Гьаради-
рихъ) 18 километралъул ман-
зилалда автомобилазул нух 
буго. Колхозазул транспорт 
гурони, тIокIаб рекIине жо 
гьечIеб заманалда гьеб 18 ки-
лометр чанги лъелго толаан 
гьарадирица – гьитIиназги, 
кIудиязги, руччабазги, лъи-
малазги, къайи-къоноги гьо-

дида баччун. Гьанже машина-
биги гIемерлъана, хьвадулел 
маршруткабиги руго. Амма 
чвахунцIадаздаса хадуб гьеб 
шагьранух «болъоялде» све-
рулаан, тIаса-масагояб къачIа-
кIатIай букIиналъ.

Дагъистаналъул Нухазул 
магIишаталъул агентство-
ялъул бетIер Загьид Хучба-
ровас кIвар кьуна гьарадерил 

жамагIатазе санагIатаб нух 
гьечIолъиялъул бугеб масъала-
ялде ва къварилъиялде. Зига-
раялъ гьенире рачIине ккарал 
чагIи хIикмалъулаан, гьедин 
гвендаххарал, тату хварал ну-
хаздасан транспорт кин бачу-
небан. КIалбиччанкъоязде ва 
цоги байрамазде Россиялъул 
регионаздаса ва Дагъистаналъ-
ул шагьараздаса рачIарал ракь-
цояз жидерго хириял машина-
би Инхо теялъул хIужабиги 
рукIана, гьеб 18 километраялъ 
чурхъичIого рукIине.

2015-2016 соназда Гъоркь 
Инхо – Гьарадирихъ шагь-
ранух цIигьабулеб буго, 
Дагъистаналъул Нухазул 
магIишаталъул агентствоялъ 
гIарацги биччан, мухIканаб 
хIалтIиги гьабун. Тендер бер-
гьун, гьеб проект гIумруялде 
бахъинабулеб буго «Гермес» 
абураб подряднияб идарялъ.

Гьеб нух къачIалеб бакIалде 
щведал, гьениб хIалтIулеб тех-
никаялъулги махщалилазул-
ги халгьабулев вугоан «Гер-

мес» идараялъул нухмалъулев 
АхIмад Гьиматовасул ку-
мекчи ГIабдулхIаким-хIажи 
Гьиматов. Гьес бицана, па-
чалихъалъул заказалда рекъ-
он, жидеца къотIуда хъварал-
да тIадеги хIалтIи гьабулеб 
бугин нухдайилан. Гьениб 
хIалтIи билълъанхъизабиялъе 
шартIал рукIинаризе гъеж 
гурун хIалтIулев «Сельсовет 

“Арадирихский”» муници-
палияб гIуцIиялъул бетIер 
Камил Шапиевас абуна, 
АхIмад Гьиматовас, пачалихъ-
алъ бихьизабуралда тIадеги, 
лъикIаб гьариялъе, нух гьаби 
кири цIикIкIараб иш букIинги 
бичIчIун, чанго километр нух-
лул садакъадеги къачIалеб 
бугилан. Камил Шапиевас 
гьарадирил жамагIаталъул 
рахъалдасан кIудияб баркала 
загьир гьабуна Гъоркь Инхо – 
Гьарадирихъ нух цIигьабиялъе 
квербакъарал Дагъистаналъ-
ул Нухазул магIишаталъул 
агентствоялъул бетIер Загьид 
Хучбаровасе, нухал гьарулеб 
«Гермес» идараялъул генера-
лияв директор АхIмад Гьи-
матовасе, гьединго гьеб суал 
тIубаялде кIвар кьурал Дагъ-
истаналъул парламенталъул 
вице-спикер СайгидахIмад 
АхIмадовасе, Гумбет райо-
налъул бетIер МухIамадгIали 
МухIамадгIалиевасе ва цо-
гидазеги. Гьединалго барка-
лаялъул рагIаби абуна гьара-

дирил «Гьудуллъи» абураб 
СПКялъул председатель,  рос-
дал собраниялъул       депутат 
ГIабдурахIман ГIабдурахI-
мановас, жамагIатчи ХIассан 
Халипаевас ва цогидазги.

XXI гIасруялда, космо-
салда гIадамал роржанхъулеб 
заманалда, чиясул цIакъго 
мустахIикъаб ихтияр буго 
санагIатаб, хьараб гIумру 
гьабизе, лъикIал нухаздасан 
хьвадизе, живгоги жамгIиятги 
церетIезаризе. Амма ин-
саният жеги рагъазулъги, 
тIекълъиялъулъги, ракъиялъ-
улъги къан буго. Африкаялда 
кваникълъиялъ аза-азар чи 
холев вуго. ГIагараб Бакъбак-
куда къойил рагъазда чагIи 
чIвалел руго. Ядернияб хъал-
хъан гьечIел пачалихъал пил-
пана гьарулел руго. Россиял-
да рагъгIаги гьечIилан абун, 
нилъеего ракI-макI гьабулел 
Россиялъул гражданалги руго. 
Пачалихъалъул сурсатаздасан 
кутакалда бечелъиялъ, «ме-
седил хIажатханал» гьарулел, 
хасал гумиги самолеталги ро-
сулел цоял тун, язихълъиялда, 
МРОТги бадиб речIчIун, цоял 
тун, къирулеб буго пачалихъ-
алъул гьоко цебехун.

Гьединаб ахIвал-хIалалда 
школалъе цIияб мина рагьи-
ялъул, больница баялъул, 
лъималазул ах хIалтIизе лъу-
гьиналъул, нухал гьариялъул 
харбаз дагьабниги ракI рази 
гьабула. Гьаб дунялалда унго-
унгояб ритIухълъи букIунаро, 
гьединаб коммунизм гIуцIулел 
рукIаразулги жо ккечIо. Нух-
да батараб гамачI щивас 
гьениса нахъе гиризабуни, 
нилъер гIумру гIадада инаро 
ва цебетIей камиларо. Билъ-
лъунеб садакъа кколин нухда 
гьабулеб хIалтIийилан бицуна 
диналъги. Нухалги мехалги 
ритIаги! Нухалги мехалги къо-
сунгеги!

ХIамзат ГIизудинов

НухалгИ мехалгИ

МугIрузул сонги росабалъе нухалги
Гьарадирихъе шагьра – захIматаб 18 километр

Республикаялда - анлъабилеб бакI

«Россиялъул къисматалъулъ дир къисмат» ТIолго-
россиялъул кинофестивалалда гIахьаллъизе докумен-
талияб фильм хIадурарав Набигула АхIмадибировасе, 
рагъухъан – интернационалист Багьавудин 
МухIамадовасе.

Дагъистаналъул парламенталъул вице-спикер 
СайгидахIмад АхIмадовас КIудияб ВатIанияб рагъул 
ветеран ГIабдулкарим ГIусмановасе кьуна Дагъиста-
налъул бетIерасул рахъалдасан гIарцулаб сайгъат.  Ве-
теранасе гIарцулал сайгъатал щвана ДРялъул Халкъияб  
Собраниялъул депутатал НурмухIамад ГIалиевасул, 
АхIмад ХIажиевасул, «Чиркей ГЭСстрой» ОАОялъ-
ул генералияв директор МухIидин МухIидиновасул, 
«Гумбет район» муниципалияб районалъул админи-
страциялъул рахъалдасан.

КIудияб Бергьенлъиялъ 71 сон тIубаялъул байра-
малъул къоялъул кIиабилеб бащалъи батIи-батIиял 
байдабазда тIобитIана. ХIажимурад МухIамадовасул 
цIаралда бугеб  физкультураялъулгун сахгьариялъ-
ул комплексалда тIоритIана пачалихъияв хIаракатчи 
Аслудин МухIамадов ракIалде щвеялъул торгIо 
хIаялъул турнир, спорталъул миллиял тайпабазул къе-
цал, БекIкIветIа риччана чуял. Районалъул централи-
яб байданалда церерахъана районалъул искусствалъул 
школалъул «ГьитIинал магIарулал» ансамблялъул кьур-
духъаби, республикаялъул машгьурал кочIохъаби.

    Бакълъулазе ва гьалбадерие хIадурун букIана сол-
датазул карщги. 

 Информациялъулаб «Гумбет» гIуцIи  

(Байбихьи-тIоцебесеб гьум.)

ИНсаН КуцалеБ КъеБелъИ Фашизмалъул лагълъукьа 
дунял эркен гьабурал

РикIкIарал къоял хутIана 
районалъул школазул вы-
пускниказ цогояб пачалихъи-
яб экзамен (ЕГЭ) кьезе. Гьелде 
гьабун бугеб хIадурлъиялъул 
ва цогидалги суалалгун Гум-
бет басмаялъул хIалтIухъан 
дандчIвана Гумбет районалъ-
ул лъайкьеялъул отделалъул 
кIудияв специалист, районал-
да цогояб пачалихъияб экза-
мен кьеялъул рахъалъ жава-
бияв Сурхай Сурхаевгун.

- Сурхай, исана ЕГЭ чан 
чияс кьезе бугеб?

   - Гьаб соналда ЕГЭ кье-
зе буго 138 чияс. Гьезда гьор-
кьоса 105 цIалдохъан 11 класс 
лъугIунев, 25 – цересел со-
наз школа лъугIарал ва 8 
цIалдохъан араб соналда ЕГЭ 
кьезе кIвечIев.

- Бицинарищ къокъ-
го ЕГЭялде цIалдохъаби 
хIадуриялда хурхун лъай-
кьеялъул отделалъ гьабураб 
хIалтIул?

  - Районалъул лъайкьеялъ-
ул отделалъ бахъараб хасаб 
планалда рекъон, цIалул сон 
байбихьаралдасаго цIикIкIараб 
хIалтIи гьабуна ЕГЭялде 
цIалдохъаби хIадуриялъул 
рахъалъ. «Дицаго кьела ЕГЭ» 
абураб республикаялъулаб 
программаялда рекъон, райо-
налъул лъайкьеялъул учреж-
дениязда 4 нухалъ тIобитIана 
гIурус мацIалъул ва хIисаб 
гIелмуялъул хIалбихьиялъул 
экзаменал. Гьединго тIоритIана 
ЕГЭялде риччаялъе сочинение 
хъваялъул хIалбихьиялъул эк-
замен. Гьелъул хIасилалда 105 
цIалдохъан ЕГЭялде виччана.

Гьединго, лъайкьеялъул 
отделалъул хIалтIухъабиги 
гIахьаллъун, районалъул щибаб 
школалда тIоритIана умумул-
гун  цIалдохъаби цадахъал со-
браниял. Гьезда бичIчIизабуна 
ЕГЭ кьолеб заманалда кинаб 
букIаниги къватIисан ку-
мек щвезе гьечIолъи, бухье-
налъул алатал цадахъ росизе 
бегьунгутIи, киналго кабине-
тазда камераби риччан рукIин 
ва бокьараб бакIалъан экзамен 
кин унеб бугебали халгьабизе 
бажарулеблъи.

  - ИчIго класс лъугIунев 

чан цIалдохъанас аслияб па-
чалихъияб экзамен (ОГЭ) 
исана кьезе бугеб?

 - Гьеб кьезе буго районалъ-
ул школаздаса 9 класс лъугIунев 

160 цIалдохъанас. Гьезда гьор-
кьов 2 цIалдохъан вуго араб 
соналъ ОГЭ кьезе кIвечIев. 
ОГЭ кьезе бугезулги тIобитIана 
гIурус мацIалъул ва хIисаб 
гIелмуялъул хIалбихьиялъул 
экзамен.

- Гьаб соналда ЕГЭ ва ОГЭ 
кьолезе цересел соназдаса хи-
са-басиял ругищ?

 - Руго.  ГIурус мацIалъул 
ва хIисаб гIелмуялъул ЕГЭ кье-
зе бажаричIел цIидасан гьеб 
кьезе риччазе руго лъабго ну-
халъ. Тарихалъул предметалъ-
ул тестал хисизарун руго со-
чинениялде. Гьеб хъвазе буго 
тарих гIелмуялда тIасан. Гье-
динго гьаб соналда обществоз-
наниялъул, географиялъул, 
информатикаялъул КИМазда 
(контрольно – измерительнияб 
материал) жаниса тестовияб 
бутIа нахъе босизе буго.

Гьединго хиса-басиял 
гьарун руго ОГЭ кьолезеги. 
ИсаналъизегIан гьез кьолеб 
букIун батани кIиго тIадаб 
экзамен (гIурус мацI, хIисаб 
гIелму), гьабсоналда тIаде 
бачIун буго кIиго тIаса бищараб 
предметги. Исана гьеб букIине 
буго хIалбихьи хIисабалда, ха-
дусел соназ гьеб гьабизе буго 
тIадаблъун.

- Экзамен кьолеб пункт 
хIадурун бугищ?

- Пункт хIадурун буго 
МелъелтIа гьоркьохъеб шко-
лалда. Ункъабилеб маялда  
пункт къабул гьабизе ячIун 

йикIана ДРялъул лъайкьеялъул 
ва гIелмуялъул министерство-
ялъул хIалтIухъан Черкаши-
на Любовь Ивановна. Гьениб 
хIадурун буго ЕГЭ кьезе бугеб 
8 кабинет, тIадеги хIажалъи 
ккани кIиго кабинет, ва цо ме-
дицинаялъулаб кабинетги. Гье-
динго экзаменазул заманалда 
ток свани хIадурун буго гене-
раторги.  Заказ гьабун буго со-
товияб бухьеналъул сигналал 
тIагIинарулеб кIиго алат. Экза-
мен кьолеб къоялъ лъезе буго 
махх балагьулеб алатги.

- Экзаменал кьолел къоял 
чIезарун ругищ?

   - Руго. 27 май – география, 
адабият (литература), 30 май 
– гIурус мацI, 2 июнь – хIисаб 
гIелму, 8 июнь – обществозна-
ние, 10-11 июнь – къватIисел 
пачалихъазул мацI, 14 июнь – 
биология, 16 июнь – информа-
тика, тарих, 20 июнь – химия, 
физика.

ЦIалдохъабаз тIаса рищарал 
предметазул экзаменазул къо-
ял дандеккун ругони, чIезарун 
руго цогидал къоялги:

 22 июнь – география, 
къватIисел пачалихъазул мацI, 
химия, обществознание, ин-
форматика. 27 июнь – гIурус 
мацI, 28 июнь – хIисаб гIелму.

География, литерату-
ра, къватIисел пачалихъа-
зул мацIалъул предметазул 
экзаменал тIаса рищарал 
цIалдохъабазул къадар дагьаб 
букIиналда бан, гьел экзамен 
кьезе ине ккола РЦОИялъ тIаса 
бищараб пункталде. Нилъер 
районалъе араб соналда бихьи-
забун букIана Шамилхъала-
ялда бугеб ППЭ. Исана кинаб 
пункталде экзаменал кьезе ине 
кколелали нижеца хадуб шко-
лазда лъазабизе буго.

Школа лъугIараб атте-
стат щола гIурус мацIалъул ва 
хIисаб гIелмуялъул ЕГЭ кьуни.

- Ахиралда выпускниказе 
щиб дуца гьарилеб?

   - Дица выпускниказе гьа-
рула цогояб пачалихъияб экза-
меналда бергьенлъи, гIумрудул 
нухда битIккей. 

Гара-чIвари гьабуна 
ГIайшат Исламбиевалъ 

Щибаб рецц Аллагьасе 
буго жиндица шагIбан моцI 
хира гьабурав, лъикIлъаби 
рикьулеб моцIилан жин-
да цIарги тарав, гьелъул 
хIурматги цогидал моцIалго 
гIадин, кIодо гьабурав, Ава-
рагасдаги салат салам лъеги 
шагIбан моцIалъул хиралъ-
аби жиндица баян гьабурав 
ва жиндицаги абурав: ражаб 
моцI Аллагьасул моцI буго, 
шагIбан жиндир буго ва ра-
мазан дир умматалъул буго-
ян абурав. 

Баракат рахIматгун бачIар-
абги батаги, рамазан моцI 
бачIинелде гъоркь  бакI 
къачIалеблъунги батаги ШагI-
бан моцIалъ аварагас (с. т. 
гI. в.) кIал цIикIкIун кколеб 
букIана. Нилъедаги диналъ-
ул вацал, рекъараб букIина 
гьаб моцIалъ хIалкIолев чияс 
кIал кквезе. Аварагас (с. т. гI. 
в.) асхIабзабазда цIеханила 
нужеда лъалищ шагIбан абун 
гьаб моцIалда цIар щай лъу-
раб абун. АсхIабзабаз абуни-
ла Аллагьасдаги дудаги лъикI 
лъала абун. Аварагас (с. т. гI. в.) 
абуна жинда жаниб гIемераб 
лъикIлъи бикьулеб моцI 
букIиналъ  абун.

Аварагасул (с. т. гI. в.) хIа-
дис буго: щив чи вугониги 
авалалдаги ахиралдаги, ба-
кьулъги лъаб-лъаб кIал ккуни 
гьаб моцIалда жаниб Аллагьас 
гьесие хъвалила 70 аварагасул 
гIибадаталъул кири, 70 соналъ 

гIибадат гьабурав чиясул ки-
риги, жеги гьеб соналъ гьев 
чи хвани  шагьидасул кириги 
хъвалила гьесие  абун. Гьедин 
гьеб кквезе нилъееги Аллагьас 
хIал кьеги. Нахъеги МугIаз бин 
Жабал абулев асхIабасдасан 
абулеб буго аварагас абулеб 
букIанила, тIадегIанав Аллагь 
шагIбан бащалъараб сордо-
ялъ рахIмат - цIобалдалъун 
жиндир халкъалде ваккулила, 
жиндица гьезул мунагьалги 
чурулила. Амма ширк ккурав, 
жахIда-хIасад бугев,  жа гьекъ-
олев, мунагьалда даимав, риба 
кунев, мацI гьабулев, эбел-
инсуе гIакъуба кьолев, сихIру 
гьабулев чи хутIун, гьез гьеб 
гIамалги тун тавбу гьабизегIан.

 ШагIбан бащалъидал ава-
рагас абулаанила: сордоги 
гIибадат гьабулаго борчIе, 
къад кIалги ккве абун. Цо би-
ценги буго лъабго нухалда 
«Ясин» цIализеги хирияб бу-
гилан. Гьединго кинаб куцал-
да бугониги гIибадат гьабизе 
хирияб буго, какал ран, Къуръ-
ан цIалун, садакъа – хайрат 
гьабун, цо-цалъ лъикI рукIун, 
свалат битIун. Аллагьас нилъ-
ер гьабураб гIамалги къабул 
гьабеги, мунагьалги чураги, 
балагьал къварилъабаздаса-
ги цIунун тайги ва саламун  
гIалайкум ва рахIматуллагьи 
ва баракатугь. 

АхIмад ГIабдухаликъов,
МелъелтIа мадрасаялъул 

мугIалим

ШагIбан моцIалъул хиралъи

Свердловск областалъул 
Екатеринбург шагьаралда 
тIобитIараб мавлидалде къа-
бул гьарун рукIана Дагъи-
станалдаса, Татарстаналдаса, 
Башкириялдаса ва цогидалги 
республикабаздаса мавлид 
ахIулел чагIи. ЛъикI мав-
лид ахIулев чи хIисабалда 
гьениве витIана Дагъиста-
налъул Гуманитарияб ин-
ституталъул теологиялъул 
факультет лъугIизабурав, 
гьенивго магистратураялда 
кIиабилеб курсалда цIалулев 
ЦIияб Аргъваниса МухIамад 
ГъазимухIамадов.

Мавлид ахIизе ккола-
ан гIараб ва гIурус мацIазда. 
МухIамад Москваялдаса 
Екатеринбургалде щун вуго 
радакье сагIат лъабгоялда. 
ДандчIвазе вачIун вуго Си-

биралъул ракьалда гIумру 
гьабун бугев лакав, хадусеб 
къоялъ лъай-хъвай ккун буго 
лъарагIасулгун. Лъабаби-
леб къоялъ дандчIвай букIун 
буго МелъелтIаса Зайнулагь 
ДарбишухIумаевасулгун. Гьев 
ккола Екатеринбург шагьарал-
да Дагъистаналъул диаспора-
ялъул нухмалъулев. Зайнулагь 
гIун вуго хъутаналда, цIалун 
вуго цIунда-щабхъадерил 
Первомайское хъутаналда. 
ТIадегIанаб юридическияб 
лъайги щун, хIалтIулев вуго 
гьеб шагьаралда адвокатлъун.

ДарбишухIумаевасги  гьесул 
хъизаналъги лъикIаб гьобол-
лъи гьабун буго МухIамадие. 
Гьезул рохалие гIорхъи 
букIинчIила МелъелтIа росда-
да гIагарлъухъ бугеб Аргъвани 
росулъа ГъазимухIамадов ва-

тидалги. Мавлид МухIамадица 
ахIун буго Екатеринбургалда 
«Лаврова» абулеб маданияб 
кIалгIаялда ва 100 км. рикIкIад 
бугеб Урал-Каменск шагьа-
ралда «Юность» маданияб 
кIалгIаялда. Северияб Кавка-
залдаса МухIамад гурони ун 
вукIун гьечIо мавлид ахIизе 
Сибиралъул гьел шагьаразде. 

Дие бокьун буго лъикIаб 
гьоболлъиялъухъ, тIалаб-
агъазалъухъ Зайнулагьие, гье-
сул хъизаналъе, гIагарлъиялъе, 
МелъелтIа ва хъутаналда бугеб 
росдал жамагIаталъе, гьесие 
тарбия-лъай кьурал Первомай-
скиялъул школалъул коллекти-
валъе ракI-ракIалъулаб баркала 
загьир гьабизе.

Тажудин МухIамадов,
Аргъвани росу

вагIзаКьаБулеБ Буго цIумур

 Щиб кколеб диспансери-
зация? Гьеб ккола гIадамазул 
сахлъи цIуниялда хадуб 
тохтурзабаз хъаравуллъи 
кквеялъул шартIазул цояб. 
Диспансеризациялъ квер-
бакъи гьабула чорхолъ ругел 
унтаби хехго загьир гьари-
зе ва тохтурзабазул бихьиза-
биялда рекъон сах гьаризе. 
Масала, диспансеризация 
гьабулаго тIатуна рекIелгун 
бидурихьазул, чакаралъул 
диабеталъул, онкологиялъ-
ул, туберкулез унтаби. Гьеб 
тадбир тIобитIулелъул хал-
гьабизе гIадамал ритIула те-
рапевтасухъе, акушер-гине-
кологалъухъе, хирургасухъе, 
неврологасухъе, беразул  тох-
тирасухъе. Гьарула лаборат-
ориялъул ва цогидалги цIех-
рехал.

Диспансеризация гьабу-
ни, гIадамал цIунула унтаби 
тIиритIиялдаса, хехго унтаби 
тIатинарун, халатккун гьел 
сах гьарулеб хIалалде ккечIого 
хутIиялдаса. Унтаби заманал-
да тIатани, сахгьаризе тохтур-
забазеги бигьалъула, живго ун-
тарасеги, захIматаб хIалалде 
ккечIого лъикI букIуна. Гье-
динлъидал диспансериза-
ция гьабеян лъазабуни, нахъ 
тIамичIого хехаб къагIидаялда 
рачIине тIадаб буго. Жиндир 
заманалда гьабуни нужеего 
лъикIаб буго. 2013 соналда-
са гьабулеб буго Гумбеталда 
диспансеризация, цебе гьел-
де абулаан модернизациян.     
Диспансеризация гьаб соналъ 
гьабулеб буго 1920 аб. соналъ 

гьарурал гIадамаздасан бай-
бихьун, щибаб лъаб-лъаб сон 
гьоркьоб замангун гьаруразе-
ги. Масала, 1920 – 1923 - 1926-
1929 - 1932-1935…. 1986-1989 – 
1992-1995 сонал (точкаби ругеб 
бакIалда, лъаб-лъаб сон тIаде 
жубани лъала диспансериза-
ция гьабулел сонал.

Диспансеризация гьабу-
лаго, гIадамазул сахлъиялъул 
бугеб хIалалде балагьун гьел 3 
группаялде рикьула.

ТIоцебесеб группа – гIодо-
бегIанаб къадаралъул унти-
ялъе хIинкъи бугел гIадамал.

КIиабилеб группа – цIикI-
кIараб ва цIакъго цIикIкIараб 
къадаралъул унтиялъе хIинкъи 
бугел гIадамал.

Лъабабилеб группа – тIуба-
раб куцалда унтун ругел, дис-
пансернияб          халгьабиялда
гъоркь рукIине кколел     гIада-
мал.  Гумбет районалъул по-
ликлиникаялда гьаб соналъ 
диспансеризация гьабуна 157 
чиясе.  Диспансеризация гьа-
була 21 сон бараб ва хадуб 
щибаб лъаб-лъаб соналдасан, 
тIубараб гIумруялъго. Гьел 
рачIине ккола участковияв 
тохтурасухъе, гьесул каби-
неталъуре поликлиникаялде. 
Гьенисан ритIула анкетаги 
цIезабун, халгьабизе, анализал 
кьезе, цогидал тохтурзабахъе.

Диспансеризация гуребги, 
медицинаялъулаб халгьабиги 
буго жавабияб иш. Гьеб гьабу-
ла нужецаго гIумру гьабулеб 
бакIалда бугеб медицинаялъул 
учреждениялда. 

(Ахир-ункъабилеб гьум.)

Диспансеризация – унтабаздаса 
цIуниялъе кьучI

Исана районалда цогояб экзамен кьезе буго 138 цIалдохъанас
ЕГЭ – къватIисан «кумек» букIине гьечIо

Аргъваниса МухIамад ГъазимухIамадовасул дагIват

БаКълъулал - дуНялалда

Сибиралда – мавлидал

тIИБ

Администрация сельского поселения «Село Тля-
рата» информирует о возможности предоставления в 
аренду земельных участков из категории земель сель-
скохозяйственного назначения для ведения садовод-
ства и личного подсобного хозяйства.

Местоположе-
ние земельного 

участка

Кадастровый 
номер Площадь 

кв. м
Дагестан респ, 

Гумбетовский рай-
он, с.Тлярата

05:25:000032:260

10100
Дагестан респ, 

Гумбетовский рай-
он, с.Тлярата

05:25:000032:261

20000
В соответствии со статьей 39.18 Земельного кодекса 

Российской Федерации граждане, заинтересованные в 
предоставлении земельного участка для индивидуально-
го жилищного строительства, в течение тридцати дней со 
дня опубликования и размещения настоящего извещения, 
вправе подать заявление о намерении участвовать в аук-
ционе по продаже права на заключение договора аренды 
указанного земельного участка.

Дата окончания приема заявлений: 13.06.2016г.
Адрес и способ подачи заявлений о намерении уча-

ствовать в аукционе:
заявления граждан о намерении участвовать в аукци-

оне с указанием даты опубликования извещения прини-
маются в письменной форме, путем обращения в адми-
нистрацию сельского поселения “село Тлярата” в рабочие 
дни по адресу: 368930, с.Тлярата, Гумбетовский район, 
Республика Дагестан, здание администрации, кабинет 
главы сельского поселения, с 10.00 до 17.00, перерыв с 
12.00 до 13.00, а также по электронной почте департамен-
та: gumbet7777@mail.ru. Ознакомиться со схемами рас-
положения земельных участков на бумажном носителе, в 
соответствии с которыми предстоит образовать данные 
земельные участки, возможно по адресу: Республика Да-
гестан, 368930, с.Тлярата, Гумбетовский район, здание 
администрации, кабинет главы администрации сельского 
поселения (каждый вторник с 10.00 до 17.00 по местному 
времени, перерыв с 12.00 до 13.00).

Глава АСП «Село Тлярата»  А.М. Залумханов

доКумеНты

Аукцион на получение земли 
для жилья

Прокуратурой Гумбетовско-
го района проведена проверка 
соответствия Уставов обще-
образовательных учреждений 
района действующему законо-
дательству.

В ходе проверки установлено, 
что 21 уставов общеобразователь-
ных учреждений района противо-
речат действующему законода-
тельству. В частности, Уставами 
учреждений предусмотрен более 
широкий, чем установлен законо-
дательством, перечень докумен-
тов, предъявляемых при приеме 
в образовательное учреждение, 
или при переводе обучающегося 
из одной школы в другую.

В частности, в список таких 
обязательных документов вклю-
чены: медицинские справки о со-
стоянии здоровья ребенка, выпи-
ски текущих оценок и др.

Изложенное противоречит 
требованиям Порядка приема 
граждан на обучение по образо-
вательным программам началь-
ного общего, основного общего 
и среднего общего образования, 
утвержденного приказом Миноб-
рнауки РФ от 22.01.2014 № 32, со-
гласно которому прием граждан 
в образовательную организацию 
осуществляется по личному заяв-
лению родителя (законного пред-
ставителя) ребенка при предъ-
явлении оригинала документа, 
удостоверяющего личность роди-
теля (законного представителя).

Для приема в школу родители 
(законные представители) детей, 
проживающих на закрепленной 
территории, для зачисления ре-
бенка в первый класс дополни-
тельно предъявляют оригинал 
свидетельства о рождении ребен-

ка или документ, подтверждаю-
щий родство заявителя, свиде-
тельство о регистрации ребенка 
по месту жительства или по ме-
сту пребывания на закрепленной 
территории или документ, содер-
жащий сведения о регистрации 
ребенка по месту жительства или 
по месту пребывания на закре-
пленной территории. Родители 
(законные представители) детей, 
не проживающих на закреплен-
ной территории, дополнительно 
предъявляют свидетельство о 
рождении ребенка.

По результатам проверки, про-
куратурой района на  противоре-
чащие закону Уставы общеобра-
зовательных учреждений района 
принесены протесты.

Магомед Магомедов,
прокурор Гумбетовского райо-
на, старший советник юстиции     

Dura lex, seD lex (суров заКоН, Но заКоН)

В рамках реализации Феде-
рального закона от 27 июля 2010 
года № 210-ФЗ «Об организации 
предоставления государствен-
ных и муниципальных услуг»  
МРЭО ГИБДД МВД по Респу-
блике Дагестан (дислокация г. 
Буйнакск) оказывает следую-
щие государственные услуги:

прием квалификационных эк-
заменов на получение права на 
управление автомототранспорт-
ными средствами и выдача води-
тельских удостоверений;
регистрация автомототранспорт-
ных средств и прицепов к ним;

Во избежание очередей и эко-
номии времени МРЭО ГИБДД 
МВД по Республике Дагестан 
(дислокация г. Буйнакск) предла-
гает обращаться для получения 
соответствующей услуги через 
портал государственных услуг 
www.gosuslugi.ru. 

Использование данного Ин-
тернет-портала позволяет граж-
данину упростить порядок обра-
щения в государственные органы, 
в частности в МРЭО ГИБДД. Для 

этого необходимо сначала зареги-
стрироваться на сайте, указав при 
этом личные данные, в том числе 
серию и номер паспорта, ИНН и 
т.д. Вся указываемая информация 
сверяется с базами данных соот-
ветствующих ведомств.После ре-
гистрации, в течение 2 – 3 недель, 
на указанный домашний адрес 
будет выслано письмо, содержа-
щее специальный код, введение 
которого подтвердит подлин-
ность предоставленных персо-
нальных данных. Пройдя такую 
регистрацию (следует сделать 
это заранее), можно пользоваться 
порталом. Так же для упрощения 
порядка регистрации на портале 
государственных услуг возможно 
обратиться в Многофункциональ-
ный центр предоставления госу-
дарственных услуг (МФЦ).

Все дальнейшие действия осу-
ществляются через «Личный ка-
бинет». В нём Вы выбираете вид 
нужной Вам государственной 
услуги (регистрация транспорта, 
выдача/обмен водительского удо-
стоверения), заполняете предло-

женную форму, указываете свой 
контактный телефон.

После рассмотрения Вашего 
заявления о предоставлении го-
сударственной услуги, Вы будете 
уведомлены о времени и дате при-
ема документов.

При обработке документов, 
представленных в электронном 
виде, сотрудник обязан направить 
заявителю соответствующее уве-
домление. В случае неявки заяви-
теля в установленное время, срок 
его ожидания составляет не более 
30 минут, по истечении которых 
прием и оформление документов 
осуществляется в общем порядке.

В целях совершенствования 
работы регистрационно-экзаме-
национных подразделений, в бли-
жайшее время в МРЭО ГИБДД 
МВД по Республике Дагестан 
(дислокация - г. Буйнакск) будет 
установлена система управления 
электронной очередью.

Коллектив МРЭО ГИБДД 
МВД по Республике Дагестан 

(дислокация - г. Буйнакск)

времеНа И дорогИ

Выйди из очереди!
Портал государственных услуг

    «Гумбет район» муниципалияб районалъ, рай-
оналъул администрациялъ гъваридаб пашманлъи-
ялдалъун зигара балеб буго райадминистрациялъ-
ул бетIерасул заместитель АхIмад Сулаймановасда, 
ункъгIал Аллагьасул къадаралде щвеялда бан.

    Хваралъе алжан насиблъаги, нахъе ругезе хала-
таб гIумруги кьеги.

   «Гумбет» районалъул информациялъул отде-
лалъул хIалтIухъабаз гъваридаб пашманлъиялдалъ-
ун зигара балеб буго районалъул администрациялъ-
ул бетIерасул заместитель АхIмад Сулаймановасда, 
ункъгIал Аллагьасул къадаралде щвеялда бан.

    Хваралъе алжан насиб гьабеги, нахъе ругел 
къварилъи-балагьалдасаги цIунаги.

зИгараБИ

 Дагъистан Республикаялъул Халкъияб Собрани-
ялъул председателасул заместитель СайгидахIмад 
АхIмадовас, «Гумбет район» муниципалияб рай-
оналъул администрациялъ, гьелъул отделазул 
нухмалъулез гъваридаб пашманлъиялдалъун зи-
гара балеб буго «Гумбет район» муниципалияб рай-
оналъул бетIер МухIамадгIали МухIамадгIалиевасда, 
ункъгIал Аллагьасул къадаралде щвеялда бан.

 Хваралъе ахират лъикIаб насиб гьабеги, нахъе ру-
гезе халатаб гIумруги кьеги.

12 мая 2016 г.                                                с.Тлярата

(Байбихьи-лъабабилеб гьум.)
Участковияв тохтурас (фель-
дшерас) яги участковияй медсе-
страялъ нужее баян кьола киб, 
кида медицинаялъул халгьаби 
тIобитIилебали, гIага-шагарго 
чIезабула гьеб тадбиралъе къоги. 

ЦIикIкIун загьирлъулел руго 
чакаралъул диабет, гьуърузул 
унти, би дагьлъи, давление ба-
хин ва гIодобе ккей, рищалаба-
зул, рекIел ва цогидалги унта-
би. Гьединал унтаби раккиялъе 

гIиллалъун ккола цIакъго черх 
кьаралъи, бидулъ холестерин, 
чакар цIикIкIин, къаркъалаялда 
рекъараб хIалтIи гьабичIого чIей, 
хъалиян цIай, гIаракъи гьекъей, 
врачасул изну гьечIого наркотик 
гъорлъ бугел дараби хIалтIизари 
ва цогидалги. Лъазе ккола гьал 
тадбирал тIоритIизеги: 40 со-
налдаса тIаде арал би бахъизе 
щибаб соналъ рачIине ккола он-
кологиялъулал унтаби ругищан. 
Флюорография гьабизе ккола щи-

баб соналъ цо нухалъ.      Меди-
цинаялъул халгьаби  тIобитIизе 
рачIине ккола  кваначIого, физи-
ческияб хIалтIи гьабичIого, гьел-
даго гьоркьоб физическияб заряд-
каги.

РачIа поликлиникаялде дис-
пансеризация ва медицинаялъу-
лаб халгьабизе.

Зубайда ХIажимухIамадова,
Гумбет районалъул 
поликлиникаялъул

 участковияй медсестра

Диспансеризация – унтабаздаса цIуниялъе кьучI

Проведена проверка уставов общеобразовательных учреждений


